
KUMTESË PËR SHTYP 
 
1500 TONË TË MBETURINAVE TË PLASTIKËS JANË 
RECIKLUAR DHE EKSPORTUAR  
 
Projekti i USAID-it për reciklim të plastikës po vepron si katalizator në industrinë e reciklimit të 
plastikës në Maqedoni. Vetëm në këtë muaj projekti ka siguruar 25 000 dollarë amerikanë për 
kompanitë e reciklimit në Maqedoni për t’ju ndihmuar që të investojnë në pajisje të reja dhe 
vegla për të procesuar shishet e përdorura të plastikës. Tetë kompanitë që kanë fituar grantet 
janë: Eco Eras- Veles, Provavil- Shkup, Soncev Rid- Slegovë, Eko Flor - Bogovinjë, Muamed 
AG-Gostivar, JP Çistota i zelenilo dhe Baskom IND- Kumanovë, ERH Plastik- Shkup dhe JKP 
Proleter- Prespë. Këta janë zgjedhur në bazë të sasisë së shisheve të grumbulluara të 
plastikës, sipas kapacitetit të tyre organizacional dhe investimeve të propozuara.  
 
“Qëllimi i kësaj ndihme financiare është për ta përforcuar aktivitetin për mbledhjen e tanishme të 
plastikës dhe të zgjërojë programin anembanë Maqedonisë e cila do të çojë kah zhvillimi i 
mëtutjeshëm i një programi për reciklim të plastikës ekonomikisht të dobishëm” – thotë z. Ljupço 
Avramovski, Drejtor i Projektit për reciklim të plastikës. "Programi për zhvillim të biznesit do të 
sigurojë themelet për qëndrueshmëri të reciklimit të plastikës në Maqedoni”, shpjegon z. 
Avramovski.  
 
Maqedonia me anë të ndihmës së USAID-it ka shënuar përparim të rëndësishëm në reciklim të 
plastikës në krahasim me vitin e kaluar. Sasia e plastikës së mbledhur dhe të recikluar është 
rritur në afro 1500 tonë në vit, duke gjeneruar mbi 600 000 dollarë në eksporte dhe një rritje të 
50% në krahasim me vitin e kaluar. Po pritet që grumbullimet do të rriten në mënyrë të 
rëndësishme kur komunat të marrin një rol më aktiv në organizimin e programit për seleksionim 
primar të mbeturinave. Momentalisht, ekipi i Projektit për reciklim të plastikës po punon me katër 
komuna të zgjedhura pilot - Strumicë, Koçan, Gostivar dhe Karposh – për të zbatuar Programin 
komunal për reciklim të plastikës. Projekti i USAID-it për reciklim të plastikës duke i përfshirë tre 
fazat e mëhershme, ka investuar më shumë se 150 000 dollar që nga viti 2003 dhe planifikon të 
investojë 1 milion dollar gjatë dy viteve të ardhshme.  
 
SHËNIM PËR REDAKTORËT: 
 
Populli amerikan, përmes USAID, ka investuar më shumë se 450 milionë dollarë në Maqedoni 
që nga viti 1993. Aktualisht janë duke u zbatuar më shumë se 25 projekte me vlerë prej 25 
milion dollarë në vit. Këto projekte kanë për qëllim të përkrahin kalimin e Maqedonisë kah një 
demokraci multietnike të bazuar në treg të lirë. Këto përfshijnë iniciativa për përshpejtimin e 
rritjes ekonomike, zhvillim të institucioneve demokratike dhe arsimimin e qytetarëve për një 
ekonomi moderne. USAID siguron ndihmë humanitare në më shumë se 100 shtete. Për më 
tepër informata vizitoni http://macedonia.usaid.gov 


